
GOUVÈNÈ HOCHUL MANDE POU DRAPO YO FLOTE A DEMI MA POU OBSÈVE 
80YÈM ANIVÈSÈ PEARL HARBOR LA  

  
Gouvènè Kathy Hochul te mande pou drapo nan bilding eta yo flote a demi ma, 7 
desanm nan, depi solèy leve jiskaske li kouche, pou obsève 80yèm anivèsè Pearl 
Harbor la.  
  
"Uit deseni de sa, 2,400 manm sèvis ak sivil te pèdi lavi yo nan Pearl Harbor nan yon 
atak ki t ap kite mak li nan listwa a jamè," Gouvènè Hochul te deklare. "Pi Gran 
Jenerasyon an te reponn bravman ak apèl pou defann demokrasi nou an pandan 
Dezyèm Gè Mondyal la, epi kounye a nou oblije konbat pandemi COVID-19 la. Nan 
80yèm anivèsè Pearl Harbor la, an nou onore sakrifis paran ak gran paran nou yo te fè 
pou kenbe peyi nou an sekirite, epi fè pati pa nou pou estope pwopagasyon viris mòtèl 
sa: Vaksinen, pran yon dòz siplemantè a epi mete yon mask. Ansanm, nou ka fè sa."  

